
Адамның қоршаған ортаға теріс әсері жаһандық ауқымға ие бола бастады. Планетадағы 

экологияның нашарлауының негізгі себептері: құрылыс жұмыстары, өнеркәсіптің дамуы, 

көлік, тау-кен өндірісі және т.б. Табиғатқа теріс әсер климаттың өзгеруі, экологияның 

нашарлауы, табиғи апаттардың көбеюі сияқты сәттерден көрінеді. Бұл мәселені шешудің 

негізгі жолы-қоғамда экологиялық сананы қалыптастыру.  

Экологиялық сананың дамуына әлеуметтік кәсіпкерлік те ықпал етеді, ол – әлеуметтік 

мақсатты кәсіпкерлік жаңашылдықпен біріктіретін әлеуметтік және экономикалық қызметтің 

жаңа әдісі және тұрақты өзін-өзі қамтамасыз етуге қол жеткізу. Әлеуметтік мәселелерді шешу 

үшін құрылған әлеуметтік кәсіпорындардың жұмысы –  қаржылық тәртіп, инновация және 

жеке секторда қабылданған істер тәртібі [1].  

Әлеуметтік кәсіпкерлік келесі белгілермен сипатталады: қоғамдық әсер ету, инновация, 

өзін-өзі қамтамасыз ету және қаржылық тұрақтылық және ауқымдылық, кәсіпкерлік тәсіл [2]. 

Экология мен әлеуметтік кәсіпкерліктің байланысы айқын. Экологиялық проблемалар 

аумақтың әлеуметтік-экономикалық проблемаларының салдары ретінде туындайды, 

сондықтан перспективалы жобаларға әлеуметтік кәсіпкерлік қағидаттарында ұйымдастырыл- 

ғандарды жатқызу қажет. Әлеуметтік кәсіпкердің пайда болуымен «жасыл» экономиканы 

дамытуды қолдаудың өзін-өзі ұйымдастыратын жаңа жүйесі құрылуда. Әлемде экологиялық 

кәсіпкерліктің қарқынды қалыптасуы ХХ ғасырдың 70-ші жылдардың аяғы мен 80-ші 

жылдардың басына басталды. Экологиялық менеджмент бойынша Дүниежүзілік өнеркәсіптік 

конференция құрылды, оның құрылуының бастамашылары АҚШ пен Батыс Еуропа елдері 

болды. Жаһандық экологиялық мәселелерді шешу үшін, ірі бизнестің назарын аудару мен 

қалдақсыз өндірісті тұрақты дамыту үшін кәсіпкерлер өз қатысушыларына аранлған қатаң 

экологиялық стандарттар белгіледі. Бұл стандарттар осы елдерде әлеуметтік-экологиялық 

кәсіпкерліктің дамуына ықпал етті [3]. 

 
Кесте 1 – Әлеуметтік кәсіпкерлердің табиғатты қорғау қызметі 

 

Қызмет 

бағыттары 

Қызмет түрлері Әлеуметтік кәсіпкерлік мысалында 

Ресурстарды 

үнемдеу 

Жинақтауды, 

сұрыптауды 

ұйымдастыру және қайта 

өңдеу 

Пластик қалдықтарыды құрылыс 

материалдарында пайдалану мен 

экологиялық таза өнім өндіру 

Экологиялық 

білім беру 

Қоршаған ортаны аялау 

дағдыларын 

қалыптастыру, 

экологиялық мәдениетті 

дәріптеу 

Балаларға арналған табиғаттану, 

экологиялық және эстетикалық сипаттағы 

экскурсиялар, шеберлік сабақтары, 

лекциялар және басқа да танымдық және 

тәрбиелік іс-шаралар. Ойын түрінде балалар 

мен ересектерге экологиялық білім беру 

Энергия 

тиімділігі 

 

Өндірісті баламалы 

энергия көздеріне 

көшіру, энергияны 

үнемдеу шаралары 

Күн коллекторларына негізделген жылу 

жүйесін енгізу, ресурс үнемдейтін 

технологиялар насихаттау, жылу 

шығындарын азайту, қызмет көрсету аясын 

кеңейту. 

Өнімдер мен 

қызметтерді 

өндіру 

 

Экологиялық аудит, 

баламалы ресурстарды 

пайдалану, қауіпсіз өнім 

өндіру 

Экологиялық аудит, баламалы ресурстарды 

пайдалану, қауіпсіз өнім өндіру 

 

Қазіргі уақытта Жапония экологиялық кәсіпкерлік саласындағы көшбасшы болып 

табылады. 1988 жылдан бастап Жапонияда экологиялық бизнес жөніндегі арнайы кеңес 

жұмыс істейді. Оған экологиялық ірі жобаның бірі ретінде: өндірістің улы қалдықтарын 

жағатын плазмалық түрлендіргішті атауға болады. Улы қалдықтардан синтетикалық газ 

алынады, оның табиғи аналогымен салыстырғанда энергия сыйымдылығының 90%-ы, оны 

электр энергиясын өндіру үшін де пайдаланылады. Нәтижесінде түрлі қатты қалдықтан 

экологиялық таза тас өндіріліп, оның қасиеттері обсидианға ұқсас болып отыр. Экологиялық 

таза тасты құрылыс пен жол жұмыстарын өндіруде қолдануға болады. 

Канададағы үш мыңнан астам компания табиғатты қорғау жабдықтарын шығарады 

және табиғатты қорғаумен байланысты қызметтерді ұсынады. Американдық фирмалар жыл 

сайын қоршаған ортаны қорғауға байланысты іс-шараларға шамамен 80 миллиард доллар 

инвестициялайды. Бұл сомма елдің ЖІӨ-нің 1,5-1,7% құрайды. АҚШ-та тазарту техникасы, 

экологиялық таза тұтыну өнімдері: табиғи тамақ өнімдері, зиянсыз бояулар және т.б. 

өндіріледі. Осындай өнімдерді өндірумен айналысатын кәсіпорындар нарықта оң беделге 

және қолайлы имиджге ие болады, өйткені қазіргі уақытта табиғи ингредиенттерден өнімдер 

жасау өте тиімді және беделді қызмет болып саналады. Осылайша, өнімнің экологиялық 

параметрлері компанияның әлемдік нарықтағы бәсекеге қабілеттілігіне әсер етеді [3]. 

Әлеуметтік кәсіпкерлік шеңберінде экологиялық салада әртүрлі жұмыстармен 

айналысуға болады: қайталама шикізатты қолдану, ресурс үнемдеу технологиялары, 

экологиялық білім беру, экологиялық таза тауарларды өндіру және сату, қоршаған ортаны 

абаттандыру, экологиялық қызмет көрсету, демалысты ұйымдастыру. 

Қазіргі уақытта бүкіл әлемде әлеуметтік кәсіпкерлік аясында жүзеге асырылатын 

экологиялық жобалардың саны өте көп. «Rothy's» компаниясы қайта өңделген пластикалық 

бөтелкелерден аяқ киім өндіру ісімен айналысады. Қазіргі уақытта кәсіпорын осындай 25 

миллион бөтелкені қайта өңделді. Голландиялық «Ecobirdy» жобасы сынған, жарамсыз, 

балалар ойыншықтарынан жиһаз жасаумен айналысады. Сонымен қатар, компания 

«Пластиктің зияны» туралы білім беру жобасын құрды, сонымен қатар балабақшаларда 

балалар сынған ойыншықтарды тастай алатын арнайы контейнерлер орнатты. Осы уақытқа 

дейін кәсіпорын 25 тонна ойыншықтарды қайта өңдеді [4]. 

Бразилиялық «Мuzzicycles» компаниясы рамалары қайта өңделген пластикалық 

бөтелкелерден жасалған велосипедтер шығарады. Бір жақтауда осындай 200 бөтелке бар. Бұл 

велосипед өндірісінде рамалар әдеттегіден жеңіл болып отыр және арзан бағамен алынады. 

Тауарға кепілдік 100 жыл. Американдық «Nebbia» компаниясы әдеттегі су ағындарының 

орнына ең кішкентай тамшыларды бүрку принципін қолданатын душ жүйесін ойлап тапты. 

Осылайша, ол 70% суды үнемдейді. Жүйені «Apple», «NASA» және «Tesla» инженерлері 

жасаған [4]. 



34 

 

«Plasticroad» қайта өңделген пластиктен жасалған құрылыс модульдерін шығаратын 

голландиялық компания,  оның өнімдері асфальт жолдарына қарағанда оңай және арзанырақ 

өндіріледі. Ішіне құбырлар мен кабельдерді салуға болады. Модульдердың қызмет ету уақыты 

бірнеше ондаған жылдарға созылуы мүмкін және оларды қайта өңдеуге болады [4]. 

Голландиялық Дизайнер Мики Мейер көптеген көлемдегі сатылмаған газеттерге 

ашуланып, бүкіл ормандардың жойылып кетпеуі үшін, «газет ағашы» атты материал ойлап 

тапты (Newspaper Wood). Ол сығымдалған және жиналған ескі газеттер мен органикалық 

желімді пайдалана отырып, сыртқы түрі мен беріктігі бойынша ағашқа ұқсайтын материалды 

өндіріске қосты. Қазіргі уақытта «газет ағашы» материалынан жиһаз бен интерьер заттары 

жасалады [4]. 

Ресейдегі экологиялық кәсіпкерлікке келетін болсақ, қажетсіз заттарды: ескі жиһаздар 

мен жабдықтарды, киімдерді, кітаптарды, ыдыс-аяқтарды, ойыншықтарды шығарумен 

айналысатын «Полигон» қызметі айқын мысал бола алады[5]. Осылайша, экологиялық 

саладағы әлеуметтік кәсіпкерлік қызметінің бірнеше бағыттарын бөліп көрсетуге болады 

(кесте 2). 

 
Кесте 2 – Экологиялық жобалардағы әлеуметтік кәсіпкерлік қызметінің негізгі бағыттары 

 

Қызмет бағыты 

 

Қызмет түрі 

Тауарлар мен қызметтерді 

өндіру 

Қауіпсіз, экологиялық таза өнім өндіру; 

балама ресурстарды пайдалану; экологиялық аудит 

жүргізу 

Экологиялық білім беру Халық арасында экологиялық сауаттылықты 

қалыптастыру, табиғатты қорғау шараларының санының 

артуы 

Ресурстарды үнемдеу Қалдықтарды жинау, сұрыптау, қайта өңдеу және 

оларды екінші реттік пайдалану 

Энергия тиімділігі Өндірісте балама көздерді пайдалану 

энергия, энергия үнемдеу шараларын ұйымдастыру 

 

Экологиялық жобалардағы әлеуметтік кәсіпкерлік қызметінің негізгі бағыттары 

тауарлар мен қызметтерді өндіру, экологиялық білім беру, ресурстарды үнемдеу, энергия 

тиімділігі болып табылады [2]. 

Қазақстан Республикасы Үкіметі 2021 жылдың 12 қазандағы № 731 қаулысымен 

«Жасыл Қазақстан» ұлттық жобасын бекітті. Ұлттық жобаны әзірлеудің негізгі мақсаты – 

халық үшін қолайлы өмір сүру ортасын құру және экологиялық жағдайды жақсарту, оның 

ішінде: атмосфералық ауа сапасын жақсарту, өндіріс және тұтыну қалдықтарымен тиімді 

жұмыс істеу, суды тиімді және ұқыпты пайдалану, Балқаш көлі мен Солтүстік Арал теңізінің 

экожүйелерін сақтау, сирек кездесетін және жойылып бара жатқан жануарлар түрлері мен 

ихтиофаунаның санын ұлғайту, сондай-ақ ерекше қорғалатын табиғи аумақтар құру, жасыл 

екпелер алаңын ұлғайту, табиғат пен жануарлар дүниесіне ұқыпты қарауға дағдыландыру 

арқылы биологиялық әртүрлілікті сақтау, сондай-ақ халықтың экологиялық санасын 

жаңғырту боып табылады [6].  

Жоба 2021-2025 жылдар аралығында жүзеге асырылады. Іске асыру үшін қажетті 

қаржыландыру көлемі 1413126,354 млн теңгені құрайды. Барлығы 61043 жұмыс орны 

құрылады, оның ішінде 830-ы тұрақты  болса, 60213 уақытша қызмет атқарады [7]. 

Сурет 1 – «Жасыл Қазақстан» ұлттық жобасының негізгі бағыттары 

 

Статистикалық мәліметтерге сәйкес, халықаралық экологиялық кәсіпорындар 

өндіретін өнім көлемі 600 миллиардтан 2 триллион долларға дейін жетеді. Көрсеткіштің өсу 

қарқыны жылына 5,5-тен 7%-ға дейін. Үлес АҚШ, Жапония және ЕО елдерінің ЖІӨ-дегі 

экобизнес 10-нан 24%-ға дейін ауытқиды. 

Жыл сайын АҚШ-та өндірілетін қоршаған ортаны қорғау өнімдері мен қызметтерінің 

көлемі 37 миллиард долларға, Жапонияда – 30 миллиард долларға, Германияда – 20 миллиард 

долларға, Францияда – 10 миллиард долларға бағаланады. Шығыс Еуропа елдері, соның ішінде 

ТМД елдері жыл сайын 20 млрд долларға экологиялық өнімдер мен қызметтерді өндіреді [8]. 

Жыл сайын экологиялық жобаларды жасайтын және жүзеге асыратын әлеуметтік 

кәсіпкерлердің саны артып келеді, бұл қоршаған ортаның сапасын жақсартуға және әсіресе 

қоғамда экологиялық мәдениетті дамытуға және насихаттауға ықпал етеді. 

